
	■ Annotatsiya: Mazkur maqolada Qashqadaryo viloyatida qishloq xo‘jaligi mahsulotlari samaradorligini oshirishning 

nazariy-uslubiy asoslari yoritilgan. Tadqiqot davomida iqtisodiy-statistik tahlil, qiyosiy tahlil va SWOT tahlil metodlaridan 

foydalanilgan. Natijalar shuni ko‘rsatadiki, viloyatda hosildorlik ko‘rsatkichlari yildan-yilga ortib borayotgan bo‘lsa-da, 

resurslardan foydalanish samaradorligi respublikaning boshqa hududlariga nisbatan pastroq darajada qolmoqda. 

Tadqiqotda yer va suv resurslaridan oqilona foydalanish, innovatsion agrotexnologiyalarni joriy etish va ishlab 

chiqarishni klaster asosida tashkil etish samaradorlikni oshirishning asosiy omillari sifatida ko‘rsatib o‘tilgan.

	■ Kalit so‘zlar: Qashqadaryo viloyati, qishloq xo‘jaligi, samaradorlik, agrotexnologiya, resurslardan foydalanish, 

innovatsiya.

	■ Abstract: This article explores the theoretical and methodological foundations of increasing agricultural productivity 

in the Kashkadarya region. The study employs economic-statistical analysis, comparative analysis, and SWOT analysis 

methods. The findings show that, although crop yields have been increasing year by year, the efficiency of resource 

utilization remains lower compared to other regions of Uzbekistan. The research highlights rational use of land and 

water resources, the introduction of innovative agro-technologies, and the development of cluster-based production 

as the key factors in improving agricultural efficiency.

	■ Keywords:  Kashkadarya region, agriculture, efficiency, agro-technology, resource utilization, innovation.	

	■ Аннотация: TВ данной статье рассматриваются теоретико-методические основы повышения эффективности 

сельскохозяйственного производства в Кашкадарьинской области. В исследовании использованы методы 

KIRISH

O‘zbekiston iqtisodiyotida qishloq xo‘jaligi yetakchi 

tarmoqlardan biri bo‘lib, aholining oziq-ovqat xavfsizligini 

ta’minlash, eksport salohiyatini kengaytirish va iqtisodiy 

barqarorlikni mustahkamlashda muhim o‘rin tutadi. Xususan, 

Qashqadaryo viloyati agrar salohiyati yuqori hududlardan 

biri bo‘lib, paxta, g‘alla, sabzavot-poliz, bog‘dorchilik va 

chorvachilik mahsulotlari yetishtirishda respublika bo‘yicha 

muhim ulushga ega. Biroq mavjud resurslardan samarali 

foydalanish, ishlab chiqarish hajmi va sifatini oshirish 

masalalari hamon dolzarb bo‘lib qolmoqda.

So‘nggi yillarda mamlakat miqyosida agrar sektorni 

modernizatsiya qilish, raqamlashtirish va innovatsion 

texnologiyalarni keng joriy etishga alohida e’tibor 

qaratilmoqda. Shuningdek, yer va suv resurslaridan oqilona 

foydalanish, hosildorlikni oshirish, zamonaviy agrotexnik 

tadbirlarni qo‘llash, xususan, logistika mexanizmlarini 

safarbar etish orqali ishlab chiqarish samaradorligini 

oshirish zarurati kundan-kunga ortib bormoqda. Shu 

nuqtai-nazardan, Qashqadaryo viloyatida qishloq xo‘jaligi 

mahsulotlari samaradorligini oshirish nazariy-uslubiy 

asoslarini ishlab chiqish ilmiy va amaliy jihatdan muhim 

ahamiyat kasb etadi.

Mazkur tadqiqotning dolzarbligi shundan iboratki, qishloq 

xo‘jaligi samaradorligini belgilovchi omillarni kompleks 

o‘rganish, ularning tashkiliy, iqtisodiy mexanizmlarini 

nazariy asoslash va amaliy qo‘llash imkoniyatlarini aniqlash 

orqali viloyatda agrar ishlab chiqarishni yuqori bosqichga 

ko‘tarish mumkin. Tadqiqotning asosiy vazifasi Qashqadaryo 

viloyati qishloq xo‘jaligida mavjud imkoniyat va cheklovlarni 

tahlil qilish, resurslardan foydalanish samaradorligini 

oshirish yo‘llarini nazariy-uslubiy jihatdan asoslab berishdan 

iboratdir.

TADQIQOT METODOLOGIYASI

Tadqiqotda Qashqadaryo viloyati qishloq xo‘jaligi 

mahsulotlari samaradorligini oshirish masalasi kompleks 

yondashuv asosida o‘rganildi. Ushbu jarayonda 

iqtisodiy-statistik tahlil, qiyosiy (komparativ) tahlil va SWOT 

tahlil metodlari uyg‘unlashtirildi.

Avvalo, iqtisodiy-statistik tahlil orqali viloyatda so‘nggi 

yillarda ekin maydonlari, hosildorlik darajasi, ishlab 

chiqarilgan mahsulot hajmi hamda resurslardan foydalanish 

ko‘rsatkichlari dinamikasi o‘rganildi. Ushbu uslub yordamida 

agrar sektor rivojlanishining asosiy tendensiyalari va mavjud 

muammolar aniqlanib, samaradorlikning miqdoriy ifodasi 

hisoblab chiqildi.

Shu bilan birga, qiyosiy tahlil metodi asosida Qashqadaryo 

viloyati qishloq xo‘jaligi ishlab chiqarish ko‘rsatkichlari 

boshqa hududlar, xususan Samarqand, Surxondaryo, 

Jizzax va Toshkent viloyatlari natijalari bilan solishtirildi. Bu 

esa samaradorlikni oshirishda qo‘llanishi mumkin bo‘lgan 

ilg‘or tajribalarni aniqlash va ularni hududiy sharoitlarga 

moslashtirish imkonini berdi.

Tadqiqotda SWOT tahlil yondashuvi ham qo‘llanilib, 

Qashqadaryo viloyati qishloq xo‘jaligining kuchli va zaif 

tomonlari, mavjud imkoniyatlari va tashqi tahdidlari 

baholandi. Bu yondashuv nafaqat mavjud resurslardan 

foydalanish darajasini oydinlashtirish, balki kelajakda 

samaradorlikni oshirishning ustuvor yo‘nalishlarini 

aniqlashda ham muhim rol o‘ynadi.

Metodologik asos sifatida iqtisodiy nazariyalarning 

resurslardan oqilona foydalanish, ishlab chiqarish 

jarayonlarini optimallashtirish va innovatsion texnologiyalarni 

joriy etish bilan bog‘liq yondashuvlari qo‘llandi. Shu tariqa, 

tadqiqotda nazariy-uslubiy qarashlar amaliy tajribalar bilan 

uyg‘unlashtirilib, natijalarni ishonchli va amaliy jihatdan 

ahamiyatli bo‘lishini ta’minlashga qaratildi.

TAHLIL VA NATIJALAR

Qashqadaryo viloyati qishloq xo‘jaligi samaradorligini 

o‘rganish natijalari shuni ko‘rsatdiki, so‘nggi yillarda hudud 

agrar sektori rivojlanishda barqarorlikka intilayotgan 

bo‘lsa-da, mavjud resurslardan foydalanish darajasi yetarli 

emas. Biz tadqiqotlarimiz jarayonida yer-suv resurslaridan 

foydalanish samaradorligiga ta’sir etuvchi omillarni shartli 

ravishda quyidagi guruhlarga ajratdik va kategoriyalarga 

mualliflik yondashuvlarida ta’rifladik (1-rasm):

экономико-статистического анализа, сравнительного анализа и SWOT-анализа. Результаты показали, что, 

несмотря на ежегодный рост урожайности, уровень эффективности использования ресурсов остаётся ниже 

по сравнению с другими регионами Узбекистана. В работе подчёркивается, что рациональное использование 

земельных и водных ресурсов, внедрение инновационных агротехнологий и развитие кластерного 

производства являются ключевыми факторами повышения эффективности.

	■ Ключевые слова: Кашкадарьинская область, сельское хозяйство, эффективность, агротехнологии, 

использование ресурсов, инновации.

Ushbu omillar guruhining barcha tarkibi yer-suv resurslaridan 

foydalanish samaradorligini oshrishga ta’sir qiladi. Ammo 

tadqiqotlarimiz ko‘rtsatadiki, iqtisodiy-tashkiliy omillarning 

samarali ishlashini ta’minlashda yuqorida qayd etilgan 

omillar qatorida logistika mexanizmi ham alohida ahamiyat 

kasb etadi. Chunki, logistika bu bir butunlikdagi o‘ziga xos 

tizim bo‘lib, undagi tizim osti tizimlar o‘zaro bog‘likda uzluksiz 

harakatda bo‘lib, moddiy oqimda, ya’ni tizimga kirim hamda 

tizimdan bo‘ladigan chiqimlarda o‘zini namayon qiladi. 

Aksariyat qishloq xo‘jaligi subyektlari asosan logistika 

xizmatidan foydalanadi. Logistika xizmati – bu logistika 

zanjiri bo‘ylab material oqimini rag‘batlantirishning yakuniy 

bosqichi bo‘lgan istem’olchilarga tovatlarni to‘g‘ridan-

to‘g‘ri yetkazib berish jarayonida ko‘rsatiladigaan ma’lum 

xizmatlar to‘plamidir. Demak, logistika xizmatining predmeti 

tegishli xizmatlarning ma’lum bir to‘plamidan iborat. Sohada 

samaradorlik ko‘rsatkichlarini yanada yaxshilashda logistika 

xizmatlari o‘rniga logistika mexanizmidan foydalanish 

maqsadga muvofiq hisoblanadi.        

Quyidagi jadvalda Qashqadaryo viloyatida 2020–2024 yillar 

davomida dehqonchilik tarmog‘ining asosiy ekin turlari 

tarkibidagi paxta, g‘alla, sabzavot bo‘yicha hosildorlik 

ko‘rsatkichlari hamda 1 gektar sug‘oriladigan yer maydoniga 

to‘g‘ri keladigan samaradorlik ko‘rsatkichlarining dinamikasi 

keltirilgan.

Jadval ma’lumotlari shuni ko‘rsatadiki, 2020–2024 yillar 

davomida paxta hosildorligi 14,2 foizga, g‘alla hosildorligi 

esa 11,4 foizga oshgan. Sabzavot mahsulotlari hajmi esa 93 

ming tonnaga ko‘payib, hudud ichki bozorini ta’minlashda 

muhim rol o‘ynagan. Shuningdek, sug‘oriladigan yerlarning 

samaradorligi 11,2 ming so‘mdan 14,05 ming so‘mgacha 

oshgan bo‘lsa-da, bu ko‘rsatkich respublika bo‘yicha o‘rtacha 

darajadan past ekani kuzatildi.

Qiyosiy tahlil natijalari esa Qashqadaryo viloyatida 

resurslardan foydalanish samaradorligi Samarqand va 

Toshkent viloyatlariga nisbatan pastroq ekanini ko‘rsatdi. 

Jumladan, Toshkent viloyatida 1 gektar sug‘oriladigan yer 

hisobiga o‘rtacha 17 ming so‘mlik mahsulot yetishtirilsa, 

Qashqadaryoda bu ko‘rsatkich 14 ming so‘mdan oshmagan. 

Ushbu yo‘nalishhdagi tadqiqotlarimiz ko‘rsatadiki, qishloq 

xo‘jligi mahsulotlari samaradorligi tahlil qilinganda 

viloyatda ayni vegitatsiya davrida suv tanqisligi kabi 

obyektiv muammolarning yildan-yilga ko‘payayotganligi 

tarmoqda imliy asoslarda logistika klasterlarini tashkil 

etish, mazkur klasterlar bazasida tarmoqqa zamonaviy 

texnika, texnologiyalarni jalb etish, har bir hududning 

imkoniyatlarini inobatga olgan holda joylarda nazariya va 

amaliyot uyg‘unligini ta’minlash uchun limiy tadqiqotlar, 

labaratoriyalarni tashkil etish  orqali resurslardan samarali 

foydalanishga erishish, yer-suv tesurslaridan oqilona  

logistika xizmatlari ko‘lami hamda sifatini yaxshilash uchun 

logistikani yaxlit, bir butunlikdagi mexanizm sifatida tashkil 

etish maqsadga muvofiq ekanligi aniqlandi. Chunki, Ko‘kdala 

tumanida tarvuz yetishtiruvchi ijarachi fermerlar o‘rtasida 

o‘tkazilgan so‘rtovnomada ishtirok etgan respondentlarning 

71 foizidan ko‘prog‘i, logistika deganda asosan, tashish 

xizmatlarini tushunishini, yetishtirilgan tarvuzlarni “ulgurji” 

savdo shaklida daladan to‘g‘ridan-to‘g‘ri sotib oluvchilarga 

topshirganliklari uchun ishlab chiqarish, saqlash, ortish-

tushirish kabi logistika xizmatlari haqida yetarlicha 

ma’lumotlarga ega emasliklarini ta’kidlashgan. Asosiy 

muammolari tarkibida suv masalasi ekanligi belgilangan. 

Ushbu natijalar hududda suv resurslaridan ham oqilona 

foydalanish, intensiv agrotexnologiyalarni keng joriy etish 

va tuproq unumdorligini ko‘tarish bo‘yicha qo‘shimcha 

choralarni amalga oshirishda logistika  klasterlarini tashkil 

etish zarurligini asoslaydi. 

Yer-suv resurslaridan foydalanish 
samaradorligiga ta’sir etuvchi omillar

Tabiiy omillar

Tuproq unumdorligi

Suv resurslarining 
sifati va miqdori

Iqlim sharoitlari

Texnologik omillar

Sug'orish 
texnologiyalari

Ekin turlarini 
tanlash

Agrotexnik 
tadbirlar

Iqtisodiy-tashkiliy 
omillar

Moliyaviy resurslar

Boshqaruv tizimi

Bozor 
sharoitlari

Sanoat 
ichidagi 
raqobat

Yangilar kirib 
kelishi tahdidi

Xaridorlar
ning 

savdolashuv 
qudrati

O'rinbosar 
mahsulotlar 

tahdidi

Yetkazib 
beruvchilar 

ning 
savdolashuv 

qudrati

1-rasm. Yer-suv resurslaridan foydalanish samaradorligiga ta’sir etuvchi omillar va ularning tarkibi [1]

Olingan natijalar tahlili shuni ko‘rsatadiki, Qashqadaryo 

viloyatida qishloq xo‘jaligi mahsulotlari ishlab chiqarish hajmi 

yildan-yilga oshib bormoqda. Hosildorlikning barqaror o‘sishi 

va yer samaradorligining ma’lum darajada yaxshilangani 

agrar sohada ijobiy siljishlarni ifodalasa-da, mavjud 

resurslardan foydalanish darajasi yetarli darajada yuqori 

emasligi kuzatildi. Xususan, suv resurslarining cheklanganligi 

va ularni boshqarish mexanizmlarining samaradorligi 

pastligi hudud qishloq xo‘jaligi samaradorligini oshirishda 

jiddiy to‘siq bo‘lib qolmoqda.

Qiyosiy tahlil natijalari shuni tasdiqladiki, Qashqadaryo viloyati 

qishloq xo‘jaligi samaradorligi boshqa agrar hududlarga 

nisbatan pastroq darajada. Bu esa, bir tomondan, agrotexnik 

tadbirlarning yetarlicha modernizatsiya qilinmagani, 

ikkinchi tomondan, resurslardan oqilona foydalanishning 

institutsional mexanizmlari to‘liq shakllanmaganidan dalolat 

beradi. Masalan, Toshkent viloyatida yuqori hosildorlik 

ko‘rsatkichlariga intensiv agrotexnologiyalarni keng qo‘llash, 

tomchilatib sug‘orish tizimlarini joriy etish va fermer 

xo‘jaliklarini klaster asosida birlashtirish orqali erishilgan.

Nazariy jihatdan qaralganda, qishloq xo‘jaligi 

samaradorligini oshirish jarayonida resurslardan oqilona 

foydalanish nazariyalari hamda innovatsion rivojlanish 

konsepsiyalarining amaliy qo‘llanilishi muhim ahamiyat kasb 

etadi. Samaradorlikni faqat ishlab chiqarish hajmi o‘sishi 

bilan emas, balki resurs birligiga to‘g‘ri keladigan mahsulot 

qiymati, mehnat unumdorligi va ekologik barqarorlik kabi 

ko‘rsatkichlar bilan baholash maqsadga muvofiqdir.

Shu nuqtai-nazardan, Qashqadaryo viloyati qishloq 

xo‘jaligida samaradorlikni oshirishning ustuvor yo‘nalishlari 

sifatida quyidagilarni ajratish mumkin: yer va suv resurslarini 

boshqarishning zamonaviy mexanizmlarini joriy etish, 

innovatsion agrotexnologiyalardan keng foydalanish, ishlab 

chiqarishning klasterlashuvini jadallashtirish, agrologistika 

xizmatlatrini rivojlantirish, shuningdek, ilmiy tadqiqotlar 

natijalarini amaliyotga samarali tatbiq etish.

Demak, tadqiqot natijalari Qashqadaryo viloyatida qishloq 

xo‘jaligi samaradorligini oshirish masalasi nafaqat iqtisodiy, 

balki institutsional va ekologik yondashuvlar majmuini talab 

etishini ko‘rsatdi. Shu asosda ishlab chiqiladigan uslubiy 

tavsiyalar agrar sohada barqaror va samarali rivojlanishga 

erishish imkonini beradi.

XULOSA VA TAKLIFLAR

arda ijobiy o‘sish tendensiyalari kuzatilayotgan bo‘lsa-da, 

ishlab chiqarish samaradorligi to‘liq darajada yuqori emas. 

Paxta va g‘alla hosildorligining asta-sekin oshib borishi, 

sabzavot yetishtirish hajmining kengayishi hamda yer 

resurslaridan foydalanish samaradorligining yaxshilanishi 

agrar sektor rivojlanayotganidan dalolat beradi. Biroq 

respublikaning boshqa yetakchi hududlari bilan qiyoslaganda, 

Qashqadaryoda resurslardan foydalanish darajasi pastroq 

ekani aniqlangan.

Suv resurslarining taqchilligi, agrotexnologiyalarning 

eskirganligi, ilmiy yondashuvlarning yetarli darajada joriy 

etilmaganligi va institutsional mexanizmlarning sustligi 

hudud qishloq xo‘jaligi samaradorligini oshirishga to‘sqinlik 

qilmoqda. Shu bois, samaradorlikni oshirish uchun zamonaviy 

sug‘orish tizimlarini joriy etish, yer unumdorligini oshirishga 

1-jadval

Qashqadaryo viloyatida dehqonchilik tarmog‘ining asosiy ekin turlari bo‘yicha samaradorlik ko‘rsatkichlari 

dinamikasi

YILLAR Paxta hosildorligi (s/ga) G‘alla hosildorligi 
(s/ga)

Sabzavot hajmi 
(ming tonna)

Sug‘oriladigan yer samaradorligi 
(ming so‘m/ga)

2020 25,4 54,2 865,3 11 200

2021 26,8 55,7 892,1 11 950

2022 27,1 57,9 910,4 12 480

2023 28,3 59,1 935,7 13 200

2024 29 60,4 958,6 14 050

xizmat qiluvchi agrotexnik tadbirlarni kuchaytirish, fermer 

xo‘jaliklari faoliyatini klasterlashuv asosida tashkil etish 

hamda innovatsion texnologiyalarni keng tatbiq etish zarur.

Tadqiqotdan kelib chiqadigan umumiy xulosa shundan 

iboratki, Qashqadaryo viloyati qishloq xo‘jaligida 

samaradorlikni oshirish nafaqat ishlab chiqarish hajmini 

ko‘paytirishga, balki resurslardan oqilona foydalanishga, 

ekologik barqarorlikni ta’minlashga va iqtisodiy 

samaradorlikni yuksaltirishga qaratilgan kompleks 

yondashuvni talab etadi. Mazkur nazariy-uslubiy asoslar 

amaliyotda to‘liq qo‘llanilsa, viloyat agrar sektorining 

raqobatbardoshligini oshirish va oziq-ovqat xavfsizligini 

mustahkamlash imkoniyati yaratiladi.

